
ИЗВЕШТАЈ ЗА ТРГОВИЈА СО ЛУЃЕ 2008 
4 јуни 2008 

 
Стејт Департментот денес го објави Извештајот за трговија со луѓе кој го покрива 
периодот од март 2007 до март 2008 година. Овој извештајот оценува 150 земји ширум 
светот и ги става во 1. Категорија, 2. Категорија, 2. Категорија под надзор и 3. 
Категорија, во зависност од нивното почитување на минималните стандарди за 
елиминација на трговијата. Се користат објективни критериуми за евалуација на секоја 
земја според заслугите. Целиот извештај е достапен он-лајн на www.state.gov/g/tip, а 
делот кој се однесува на Македонија е достапен на веб страната на Амбасадата на САД 
http://macedonia.usembassy.gov/.  
 
Овогодинешниот извештај ја става Македонија во 1. Категорија, што значи дека 
Владата во овој извештаен период во целост ги почитувала минималните стандарди за 
елиминација на трговијата со луѓе. Извештајот особено ги истакнува подобрените 
капацитети на Владата да идентификува, заштитува и пружа услуги на жртвите. 
Оддава признание и за агресивното судско гонење на случаи на трговија и новите 
кривични категории со построги казни поврзани со трговијата со луѓе.  
 
Извештајот препорачува да се вложат дополнителни напори во заштита и помош на 
жртвите, особено во доменот на понатамошно финансирање на прифатни центри и 
невладини организации кои пружаат услуги на жртвите. Дополнително ја охрабрува 
Владата на Македонија да продолжи со силното судско гонење на трговците, 
користејќи ја неодамна одобрената легислатива, како и да ги прошири кампањите за 
намалување на побарувачката за сексуални услуги за да ги едуцира клиентите на 
сексуалната размена за застрашувачкиот криминал на трговија. 

